	1) ԻՐԱՎԱԿԱՆ ԱԿՏԻ ԸՆԴՈՒՆՄԱՆ ՀԻՄՆԱՎՈՐՈՒՄ

	1.
	Անհրաժեշտությունը. Որոշման նախագծի ընդունումը պայմանավորված է 2010թվականի հոկտեմբերի 7-ի «Հանրապետական գործադիր մարմինների կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին» ՀՀ կառավարության թիվ 1369-Ն որոշման 2.1 կետի 5-րդ ենթակետով նախատեսված պահանջով, համաձայն որի պետական հիմնարկի կողմից իրականացվող ծրագրերի շրջանակներում 350 մլն դրամին համարժեք և ավելի գումարով մրցույթների դեպքում գնահատող հանձնաժողովը մինչև գնման պայմանագրի uտորագրումը մրցույթի արդյունքները ներկայացնում է Հայաuտանի Հանրապետության կառավարության հաստատմանը:

	2.
	Ընթացիկ իրավիճակը և խնդիրները.  «Արարատի բժշկական կենտրոն» ՓԲԸ  և «Գորիսի բժշկական կենտրոն» ՓԲԸ համար հավելյալ բժշկական և ախտորոշիչ սարքավորումների և «Գավառի բժշկական կենտրոն» ՓԲԸ և «Ալավերդու  բժշկական կենտրոն» ՓԲԸ համար բժշկական և ախտորոշիչ սարքավորումների  մատակարարումը, տեղադրումը և ուսուցումը նախատեսվում է իրականացնել «Առողջապահական համակարգի արդիականացում» երկրորդ վարկային ծրագրի APL2) լրացուցիչ ֆինանսավորման վարկային թիվ 7987-AM ծրագրի  «Հիվանդանոցային ենթակառուցվածքի օպտիմալացում» բաղադրիչի  շրջանակներում:
Սարքավորումների մատակարարման, տեղադրման և ուսուցման համար  վարկային միջոցներից նախատեսված բյուջեն կազմում է 1,830,000 ԱՄՆ դոլար, այն է` 958,059,900.0 ՀՀ դրամ:

«Առողջապահական համակարգի արդիականացում» թիվ  7987-AM  վարկային ծրագրի շրջանակներում բժշկական և ախտորոշիչ սարքավորումներ մատակարարող, տեղադրող և ուսուցում իրականացնող կազմակերպություն ընտրելու համար ՀՀ ԱՆ «ԱԾԻԳ» ՊՀ կողմից միջազգային մրցակցային սակարկության եղանակով կազմակերպած թիվ CR3/ICB/B-G/001-11 մրցույթի  վերաբերյալ հայտարարություններ էին զետեղվել 2011թ. մայիսի 10-ին` «Հայաստանի Հանրապետություն» օրաթերթում  (թիվ 85 (5173)) և 2011թ. մայիսի 6-ին`  Client Connection  ինտերնետային կայքում, UNDB կայքում, ինչպես նաև ԱԾԻԳ ՊՀ պաշտոնական կայքում:  Փաթեթների ներկայացման վերջնաժամկետ էր սահմանվել 2011 թ. հունիսի 24-ը, ժամը 10:00:  Փաթեթների բացման ժամկետ էր սահմանվել  2011 թ. հունիսի 24-ը,  ժամը 10:05:   

Թիվ CR3/ICB/B-G/001-11 մրցույթին մասնակցելու նպատակով ՀՀ ԱՆ ԱԾԻԳ ՊՀ-ից սահմանված կարգով մրցութային փաթեթներ էին ձեռք բերել հայաստանյան և արտասահմանյան 6 կազմակերպություն:
Սակայն, մրցութային փաթեթների բացմանը հայտ էին ներկայացրել ներքոհիշյալ 3 կազմակերպությունները` հետևյալ գնառաջարկներով.

Հայտատու

Հայտագինը  (ներառյալ ԱԱՀ)

«Մեդտեխսերվիս» ՍՊԸ



598,703,800.0 հայկական դրամ

«Ա-ՄԵԴԵՔ» ՍՊԸ 

1,190,204.50 Եվրո

«Գլոբ Քորպորեյշն» ՍՊԸ          

1,076,427.19Եվրո

Բոլոր գները վերածվել են  են հայկական դրամի` 24.06.11թ. ԿԲ փոխարժեքի համաձայն:

     Մրցութային փաթեթների բացման արարողությանը, ՀՀ Առողջապահության նախարարի 22.06.2011թ. թիվ 1206-Ա հրամանով կազմված հանձնաժողովի անդամներից բացի, ներկա էին նաև վերոնշյալ կազմակերպությունների ներկայացուցիչները:

Ստացված հայտերի բացման ընթացքում արձանագրվեց, որ ներկայացված փաթեթներն ամբողջական են, ներկայացված փաստաթղթերը պատշաճ կերպով կազմված և ստորագրված են, առկա են հայտային երաշխիքները` պահանջված գումարների չափով և վավերապայմաններով: 

Ներկայացված հայտերը ենթարկվեցին մանրամասն ուսումնասիրության և գնահատվեցին սահմանված կարգի համաձայն:

        Հայտերի գնահատման ընթացքում պարզվեց, որ «Գլոբ Քորպորեյշն» ՍՊԸ կողմից առաջարկված հայտագինը (1,076,427.19 Եվրո) չի ներառում հարակից ծառայությունների գումարը  (տեղադրում և ուսուցում-22,500Եվրո): Մինչդեռ համաձայն մրցութային փաստաթղթերի` ընդհանուր Հայտի գինը հավասար է Ապրանքների ընդհանուր գնի և մատուցվող  հարակից ծառայությունների ընդհանուր գնի գումարին: Միևնույն ժամանակ, պարզվեց, որ «Գլոբ Քորպորեյշն» ՍՊԸ կողմից ներկայացված «Ռենտգեն համալիր» սարքի գնացուցակում հաշվարկված  ռենտգեն սարքերի քանակը  չի համապատասխանում պահանջված քանակին. մասնավորապես` Ընկերության կողմից ներկայացված գնացուցակում հաշվարկվել է միայն մեկ Ռենտգեն ունիվերսալ սարքի գին` 97,864.85 եվրո, մինչդեռ պահանջվել էր 2 սարք, հետևաբար, ներկայացված հայտագինը կավելանա ևս 97,864.85 եվրոյով: Հետագայում, Հայտի մանրամասն ստուգման ընթացքում, երբ ներկայացված հայտագներում թվաբանական սխալների հայտնաբերման նպատակով իրականացվեց գների ստուգում և թվաբանական սխալների ուղղում, «Գլոբ Քորպորեյշն» ՍՊԸ Հայտագինը ավելացավ ևս 20,000 Եվրոյով: 
        Այսպիսով, հաշվի առնելով հայտագնում չներառված հարակից ծառայությունների գումարը` 22,500Եվրո, չհաշվարկված մեկ ունիվերսալ Ռենտգեն սարքավորման գումարը` 97,864.85 եվրո և թվաբանական ճշգրտումները` 20,000 եվրո, «Գլոբ Քորպորեյշն» ՍՊԸ Հայտի գնահատվող գինը ավելացավ և ճշգրտվեց` կազմելով 1,216,792.04 Եվրո:
«Մեդտեխսերվիս» ՍՊԸ   (Հայաստան)  հայտի ուսումնասիրման արդյունքում  այն մերժվեց, քանի որ չէր համապատասխանում սահմանված պահանջներին, մասնավորապես` հայտում առաջարկված որոշ սարքերի տեխնիկական մասնագրերը չէին համապատասխանում մրցութային պահանջներին: Օրինակ` պահանջվող ռենտգեն  համալիր սարքը պետք է իրականացնի ռադիոգրաֆիա և ֆլյուորոգրաֆիա, ինչպես նաև սարքավորումը պետք է ունենա ռենտգեն ժապավենով նկարներ ստանալու հնարավորություն, մինչդեռ առաջարկվող ռենտգեն սարքավորումը  իրականացնում է միայն թվային ռադիոգրաֆիա, իսկ ֆլյուորոգրաֆիա ֆունկցիան բացակայում է, ինչը  կարևորագույն պահանջ է: Միևնույն ժամանակ, առաջարկվող սարքավորումը ապահովում է միայն թվային պատկերների ստացում, ինչը ևս չի համապատասխանում մրցութային պահանջներին, իսկ թվային նկարների երևակման համար անհրաժեշտ թանկարժեք սարքավորումը ձեռքբերելու համար անհրաժեշտ են հավելյալ ներդրումներ: Բացակայում է նաև բազմաֆունկցիոնալ սեղանի առկայությունը, ինչը սահմանափակում է սարքի հնարավորությունը բժշկական հետազոտություններ իրականացնելու տեսանկյունից: 

Կամ, օրինակ` անզգայացման սարքը, համաձայն Մրցութային փաստաթղթերով սահմանված պահանջների, պետք է  լինի  էլեկտրոկառավարմամբ աշխատող, մինչդեռ առաջարկվող սարքն աշխատում է պնևմո (օդային) կառավարումով:  Այսինքն` սարքի աշխատանքի համար անհրաժեշտ է թթվածնի և բժշկական օդի միաժամանակյա բավարար ճնշում, այնինչ պահանջվող սարքը պետք է լինի էլեկտրական կառավարման սկզբունքով աշխատող, որի համար բավարար է ընդամենը մեկ գազի առկայությունը: Տվյալ դեպքում երկրորդ գազի առկայությունը ավելորդ անհարմարություններ է առաջացնում վերջնական օգտագործողի համար: Պահանջվող սարքը պետք է ունենա նաև գազի հոսքը կարգավորող խողովակներով մեխանիկական հոսքաչափ, մինչդեռ  առաջարկված սարքն ունի թվային հոսքաչափ և մեկ ռեզերվային խողովակ: Պահանջվող մեխանիկական հոսքաչափը ավելի հուսալի է երկարաժամկետ օգտագործման համար և չի պահանջում հատուկ խնամք: 
Թվարկված սարքերից բացի ևս 7 սարքավորում չի բավարարում պահանջվող չափանիշներին:
Այսպիսով, «Մեդտեխսերվիս» ՍՊԸ կողմից ներկայացված հայտը գնահատվեց որպես մրցութային պահանջներին չհամանապասխանող և մերժվեց: 
«Ա-ՄԵԴԵՔ» ՍՊԸ հայտագներում թվաբանական սխալներ չեն հայտնաբերվել, բոլոր առաջարկվող սարքավորումները համապատասխանում են պահանջվող չափանիշներին: 

Այսպիսով, մրցութային հանձնաժողովը, հիմք ընդունելով այն հանգամանքը, որ նվազագույն և մրցութային պայմաններին բավարարող գնային առաջարկ ներկայացրած կազմակերպության` «Ա-ՄԵԴԵՔ» ՍՊԸ ետորակավորումը իրականացվել է մրցութային փաթեթում ամրագրված ցուցանիշներին համապատասխան` որոշեց «Առողջապահական համակարգի արդիականացում» թիվ  7987-AM վարկայն ծրագրի «Հիվանդանոցային ենթակառուցվածքների օպտիմալացում»  բաղադրիչի շրջանակներում «Արարատի բժշկական կենտրոն» ՓԲԸ  և «Գորիսի բժշկական կենտրոն» ՓԲԸ համար հավելյալ բժշկական և ախտորոշիչ սարքավորումների և «Գավառի բժշկական կենտրոն» ՓԲԸ և «Ալավերդու  բժշկական կենտրոն» ՓԲԸ համար բժշկական և ախտորոշիչ սարքավորումների  մատակարարման, տեղադրման և ուսուցման նպատակով ՀՀ ԱՆ «ԱԾԻԳ» ՊՀ կողմից կազմակերպած թիվ CR3/ICB/B-G/001-11 մրցույթում հաղթող ճանաչել նվազագույն գին առաջարկած, մրցույթի պահանջներին բավարարող և որակավորված «Ա-ՄԵԴԵՔ» ՍՊԸ-ին 1,190,204.50.0 Եվրո (623,107,761.89 ՀՀ դրամ) պայմանագրային արժեքով:

	3.
	Տվյալ բնագավառում իրականացվող քաղաքականությունը. «Արարատի բժշկական կենտրոն» ՓԲԸ  և «Գորիսի բժշկական կենտրոն» ՓԲԸ համար հավելյալ բժշկական և ախտորոշիչ սարքավորումների և «Գավառի բժշկական կենտրոն» ՓԲԸ և «Ալավերդու  բժշկական կենտրոն» ՓԲԸ համար բժշկական և ախտորոշիչ սարքավորումների  մատակարարման, տեղադրման և ուսուցման նպատակով մրցույթն կազմակերպվել է Համաշխարհային բանկի գնումների ընթացակարգով նախատեսված միջազգային մրցակցային սակարկության մեթոդով: 

Մրցույթային փաթեթը, ներառյալ` տեխնիկական մասնագրերը, մրցույթի ու կնքվելիք պայմանագրի պայմանները, սահմանված կարգով հաստատվել են Համաշխարհային բանկի 2011թ. մայիսի 5-ին թվագրված գրությամբ: Մրցույթի արդյունքները գնահատվել են ՀՀ առողջապահության նախարարի 2011թվականի հունիսի 22 թիվ 1206-Ա հրամանով կազմավորված մրցութային Հանձնաժողովի կողմից:
Մրցութային Հանձնաժողովի կողմից մրցույթի արդյունքները հաստատելուց հետո փաթեթը ներկայացվել է Համաշխարհային բանկի հաստատմանը: ՀԲ համապատասխան մասնագետների կողմից 06.09.2011թ. ստացված դրական եզրակացությունից հետո (կից ներկայացվում են ՀԲ դրական եզրակացությունը), հիմք ընդունելով ՀՀ կառավարության 2011 թվականի փետրվարի 7-ի թիվ 1369-Ն որոշման 2.1 կետի 5-րդ ենթակետը, թիվ CR3/ICB/B-G/001-11 մրցույթի արդյունքները ներկայացվում են ՀՀ կառավարության հաստատմանը:

	4.
	Կարգավորման նպատակը և բնույթը. Նախագծի նպատակն է հաստատել «Արարատի բժշկական կենտրոն» ՓԲԸ  և «Գորիսի բժշկական կենտրոն» ՓԲԸ համար հավելյալ բժշկական և ախտորոշիչ սարքավորումների և «Գավառի բժշկական կենտրոն» ՓԲԸ և «Ալավերդու  բժշկական կենտրոն» ՓԲԸ համար բժշկական և ախտորոշիչ սարքավորումների  մատակարարման, տեղադրման և ուսուցման նպատակով կազմակերպված մրցույթի արդյունքները ՀՀ օրենսդրությամբ սահմանված կարգով:

	5.
	Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության կողմից, և նախագծի մշակման գործընթացում ներգրավվել են ՀՀ ԱՆ «Առողջապահական ԾԻԳ» պետական հիմնարկի համապատասխան մասնագետները:

	6.
	Ակնկալվող արդյունքը. Որոշման նախագծի ընդունումից հետո սարքավորումների մատակարարման, տեղադրման և ուսուցման պայմանագիր կկնքվի «Ա-ՄԵԴԵՔ» ՍՊԸ հետ, և Հայաստանի Հանրապետության մարզային ևս 4 բժշկական կենտրոն կհամալրվի արդի և առողջապահական միջազգային չափանիշներին բավարարող ախտորոշիչ և բժշկական սարքավորումներով, ինչը կնպաստի տվյալ մարզերի առողջապահական համակարգերում ազգաբնակչությանը մատուցվող բժշկական օգնության և ծառայության որակի կատարելագործմանը և մատչելիության աճին: 

	2) Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքը

	
	Իրավական ակտն ընդունելու և դրա կիրառման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

	3) Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1. 
	Այլ իրավական ակտերում փոփոխությունների և/կամ լրացումների անհրաժեշտությունը. «Վերակառուցման և Զարգացման միջազգային բանկի միջոցներով ֆինանսավորվող «Առողջապահական համակարգի արդիականացում» երկրորդ վարկային ծրագրի լրացուցիչ ֆինանսավորման թիվ 7987-ԱՄ վարկային ծրագրի շրջանակներում «Արարատի բժշկական կենտրոն» ՓԲԸ և «Գորիսի բժշկական կենտրոն» ՓԲԸ համար հավելյալ բժշկական և ախտորոշիչ սարքավորումների և «Գավառի բժշկական կենտրոն» ՓԲԸ և «Ալավերդու  բժշկական կենտրոն» ՓԲԸ համար բժշկական և ախտորոշիչ սարքավորումների  մատակարարման, տեղադրման և ուսուցման  նպատակով անցկացված մրցույթի արդյունքները հաստատելու մասին» ՀՀ կառավարության որոշման նախագծի ընդունման առընչությամբ այլ իրավական ակտերում փոփոխություններ  և/կամ լրացումներ կատարելու անհրաժեշտություն չկա: 

Նախագծի մշակման համար կիրառված իրավական ակտն է` «Իրավական ակտերի մասին» ՀՀ օրենքը, 2011թվականի հոկտեմբերի 7-ի «Հանրապետական գործադիր մարմինների կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին» ՀՀ կառավարության թիվ 1369-Ն որոշումը:

	2.
	Միջազգային պայմանագրերով ստանձնած պարտավորությունների հետ համապատասխանությունը. Համապատասխանում է ՀՀ կառավարության և Վերակառուցման և Զարգացման միջազգային բանկի միջև 2011թվականի հունվարի 26-ին ստորագրված վարկային Համաձայնագրով ստանձնած պարտավորություններին:

